ՆԱԽԱԳԻԾ

արձանագրային
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԱՊՐԻԼԻ 18-Ի ՆԻՍՏԻ N 16 ԱՐՁԱՆԱԳՐՈՒԹՅԱՆ 37-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարության 2002 թվականի ապրիլի 18-ի  նիստի N 16 արձանագրության 37-րդ կետով հավանության արժանացած  <Հայաստանի Հանրապետության նախարարության, գործակալության օրինակելի կանոնադրություններին և կառուցվածքների մասին>   արձանագրային որոշման  օրինակելի կանոնադրության 15.2-րդ կետի առաջին նախադասությունը «նախարարին կից» բառերից հետո լրացնել «(բացառությամբ Հայաստանի Հանրապետության արտաքին գործերի նախարարի)» բառերով:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԱՊՐԻԼԻ 18-Ի N 16 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ
Ի կատարումն ՀՀ կառավարության 2015թ. նոյեմբերի 26-ի N 52 արձանագրային որոշման` ՀՀ կառավարության 2016 թվականի մարտի 31-ի թիվ 337-Ն որոշմամբ ՀՀ արտաքին գործերի նախարարության կանոնադրության մեջ կատարվել է նախարարին կից հասարակական խորհրդին վերաբերող համապատասխան լրացում, իսկ ՀՀ արտաքին գործերի նախարարի 2016թ. հուլիսի 8-ի N 1185-Ա հրամանով հաստատվել է նախարարին կից հասարակական խորհրդի աշխատակարգը և դրա անդամների առավելագույն թվաքանակը: 

Հրամանի իրագործմանն ուղղված միջոցառումների իրականացման ընթացքում, սակայն, ի հայտ եկան մի շարք խնդիրներ, որոնց կարգավորման նպատակով նախարարությունը ՀՀ դիվանագիտական ներկայացուցչությունների միջոցով իրականացրեց միջազգային փորձի ուսումնասիրություն, մասնավորապես՝ տարբեր երկրների արտաքին քաղաքական գերատեսչություններին կից հասարակական խորհրդի կամ նմանատիպ կառույցի առկայության և գործունեության յուրահատկությունների մասով:

Արդյունքում, երեք տասնյակից ավելի պետությունների վերաբերյալ ստացված տեղեկատվությունից պարզ դարձավ, որ արտաքին քաղաքական գերատեսչություններին կից չկան հասարակական խորհուրդներ կամ համանման գործառույթներով այլ կառույցներ: 

Հարկ է նշել, որ նախարարության կողմից իրականացվող գործունեության վերաբերյալ հանրային իրազեկման պատշաճ ապահովման նպատակով ՀՀ արտաքին գործերի նախարարը և նրա տեղակալները տարեկան միջին հաշվով մոտ վեց տասնյակ մամուլի ասուլիսներ և հարցազրույցներ են տալիս։ Բացի այդ, տարվա ընթացքում նախարարը «առանց հղումների» ձևաչափով բազմաթիվ հանդիպումներ է ունենում զանգվածային լրատվամիջոցների ղեկավարների, առաջատար վերլուծաբանների և քաղաքագետների, տարբեր ԲՈՒՀ-երի պրոֆեսորադասախոսական կազմի հետ: 

Ելնելով վերոգրյալից և հաշվի առնելով ՀՀ ԱԳՆ գործունեության առանձնահատկությունները՝ անհրաժեշտություն է առաջացել համապատասխան լրացում կատարել ՀՀ կառավարության՝ 2002թ. ապրիլի 18-ի N 16 արձանագրային որոշման մեջ:

